
ngan, sasoeda lebi doeloe mengoentji pintoe kamar. Ia tinggal berdiam lagi samantara lamanja, ka-moedian laloe ia berkata pada Ban-tjoan dengen bisik-bisik:

„Sabetoelnja kaloe si toewa-bangka mampoes, loe tentoe nanti dapet bagian dari ia poenja harta, dan kita berdoewa nanti bisa hidoep senang.“

„Memang, mangkanja djoega bagimana loe boleh kata goea nanti nangis menggeroeng-geroeng kaloe sampe dia djadi mati?“

„Sttt! djangan bitjara begitoe brisik. Goea se-karang maoe bilang sama loe: kaloe betoel loe lebi soeka dia mati ada amat gampang; loe ratjoenin sadja sama dia; begitoe djadi kita troesa toenggoe-toenggoe lagi.“

Ban-tjoan mengawasken pada Soan-nio dengen mata menjalah, kerna bitjaranja nona itoe ada kadengeran di koepingnja seperti satoe boenjian jang merdoeh.

Sadari mendjelemahnja di doenia, anak moeda itoe memang soeda djadi satoe djahanam. Tabiat bapanja jang amat koetoekan dan batin iboenja jang sanget kasar, samoean ada bertimboen djadi satoe dalam dirinja. Pengrasahan haloes ia tida kenal, kerna boekan sadja dara jang mengalir da-lem toeboenja memang soeda ada amat boeroek, tapi djoega sadari ketjil ia belon pernah dapet liat satoe toeladan jang baek. Katjan memang tida

